
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
                   «…..»   …………………… 2016 թվականի      N ……. - Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ

 2013 ԹՎԱԿԱՆԻ ՀՈԿՏԵՄԲԵՐԻ 23-Ի N 1250-Ա ՈՐՈՇՄԱՆ ՄԵՋ 

ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ՄԱՍԻՆ

        Հիմք ընդունելով Հայաստանի Հանրապետության քաղաքացիական օրենսգրքի         594-րդ, Հայաստանի Հանրապետության հողային օրենսգրքի 89-րդ հոդվածները, ինչպես նաև «Իրավական ակտերի մասին» Հայաստանի Հանրապետության օրենքի 70-րդ հոդվածի 5-րդ մասը՝ Հայաստանի Հանրապետության կառավարությունը  որոշում է.
1. Հայաստանի Հանրապետության կառավարության 2013 թվականի հոկտեմբերի 23-ի «Գույք հանձնելու մասին»  N1250-Ա  որոշման մեջ կատարել հետևյալ փոփոխությունները և լրացումները՝
1)  որոշման վերնագիրը շարադրել հետևյալ խմբագրությամբ.

ԳՈՒՅՔ ՀԱՆՁՆԵԼՈՒ ԵՎ ԳՈՒՅՔԻ ՆՎԻՐԱՏՎՈՒԹՅՈՒՆ ԸՆԴՈՒՆԵԼՈՒ  ՄԱՍԻՆ,
     2) որոշման 2-րդ կետում, 3-րդ կետի 1-ին և 2-րդ ենթակետերում «2015» թիվը փոխարինել «2018» թվով,

     3) որոշման 2-րդ կետում «տվյալներով» բառից հետո լրացնել «և սույն որոշման 4-րդ կետում նշված հողամասերի» բառերը, 

     4) որոշման 3-րդ կետը լրացնել հետևյալ բովանդակությամբ նոր 3-րդ ենթակետով.

   «3) սույն որոշման 4-րդ կետում նշված հողամասերի նվիրատվության պայմանագրերը կնքել՝ առաջնորդվելով Հայաստանի Հանրապետության կառավարության 2011 թվականի դեկտեմբերի 22-ի N 1851-Ն որոշմամբ»:
     5) որոշումը լրացնել հետևյալ բովանդակությամբ նոր 4-րդ կետով.
   «4. Ընդունել Հայաստանի Հանրապետության Արարատի մարզի Մասիսի համայնքի ավագանու 2015 թվականի նոյեմբերի 13-ի N97-Ա և Հայաստանի Հանրապետության Արարատի մարզի Դարբնիկ համայնքի ավագանու 2015 թվականի նոյեմբերի 18-ի N 28-Ա որոշումներով Մասիս քաղաքի 3-րդ թաղամասի Հերացու փողոց N 21 և Արարատի մարզի Դարբնիկ համայնքի 5-րդ փողոց N1 հասցեներում գտնվող համայնքային սեփականություն հանդիսացող համապատասխանաբար 1.62 հեկտար և 3.383 հեկտար մակերեսներով հողամասերի նվիրատվությունը Հայաստանի Հանրապետությանը»։
 6) որոշման  հավելվածի 5-16-րդ և 19-22-րդ կետերը շարադրել հետևյալ խմբագրությամբ՝

	«Վանաձորի պետական գյուղատնտեսական քոլեջ» ՊՈԱԿ
	քոլեջ
	ՀՀ Լոռու մարզ, 

քաղ. Վանաձոր, Ուսանողական 9
	Հիմք ընդունել  հանձնման 

	դահլիճ

	Համաձայն ՀՀ կառավարության 18.06.2015թ. թիվ 673-Ն որոշման                   թիվ  3 հավելվածի կատարվում են շինարարական աշխատանքներ, որի ավարտից հետո  հիմք կընդունվի գնահատված հաշվեկշռային արժեքը։

	էլեկտրական ենթակայան
	ՀՀ Լոռու մարզ, 

քաղ. Վանաձոր, Ուսանողական 9

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ
ՀՈԿՏԵՄԲԵՐԻ 23-Ի N 1250-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ
ԼՐԱՑՈՒՄՆԵՐ ԿԱՏԱՐԵԼՈՒ  ՈՒ ԳՈՒՅՔԻ ՆՎԻՐԱՏՎՈՒԹՅՈՒՆՆ

 ԸՆԴՈՒՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

1. Անհրաժեշտությունը

Սույն որոշման նախագծի ընդունումը պայմանավորված է ՀՀ կառավարության            2013 թվականի  հոկտեմբերի 23-ի N 1250-Ա որոշման կիրարկումն ապահովելու անհրաժեշտությամբ: 
2. Ընթացիկ իրավիճակը և խնդիրները


Հիմք ընդունելով ՀՀ կառավարության 2013 թվականի  հոկտեմբերի 23-ի N 1250–Ա  որոշման 2-րդ և 3-րդ կետերը, ՀՀ գյուղատնտեսության նախարարության և ՀՀ ԿԱ պետական գույքի կառավարման վարչության (այսուհետ՝ վարչություն) ներկայացուցիչները գույքի հանձնման-ընդունման գործընթացն իրականացնելիս, տեղազննման աշխատանքների ընթացքում, հայտնաբերել են մի շարք անճշտություններ։ Մասնավորապես` «Գավառի ակադեմիկոս Ա.Թամամշևի անվան պետական գյուղատնտեսական քոլեջ» ՊՈԱԿ-ում 2014 և 2015 թվականներին պետական բյուջեի մասին օրենքի 09 բաժնի, 06 խմբի, 1-ին դասի, 2-րդ ծրագրով կառուցվում է հանդիսությունների մասնաշենք, որի շինարարական աշխատանքներն ամբողջովին ավարտված չեն, անշարժ գույքի սեփականության վկայականում փոփոխություն կատարված չէ, առկա չէ նաև գույքի արժեքը: Նոր կառուցված կաթսայատան և պարսպի արժեքները նույնպես առկա չեն: Վերոնշյալ աշխատանքները կավարտվեն 2016 թվականի 1-ին կիսամյակում (հիմք՝ ՀՀ քաղաքաշինության նախարարի 18.02.2016թ. N 01/14.1/758-16 գրությունը): «Վանաձորի պետական գյուղատնտեսական քոլեջ» ՊՈԱԿ-ում ՀՀ կառավարության 18.06.2015թ. թիվ 673-Ն որոշման թիվ 3 հավելվածի համաձայն` մարզական օբյեկտների շինարարության հոդվածով ներկայումս վերակառուցվում է նոր մարզադահլիճը, որի շինարարական աշխատանքները նույնպես ավարտված չեն: Քոլեջի մասնաշենքերը միացնող միջանցքը գտնվում է կիսաքանդ վիճակում: Տարածքում առկա էլեկտրական ենթակայանը գույքի վերաբերյալ տեղեկատվության մեջ արժևորված չէ։ Այս շինարարական աշխատանքները նախատեսվում են ավարտվել 2018 թվականին (հիմք՝ ՀՀ Լոռու մարզպետի 23.02.2016թ. N 101/108.3.4/870-16 գրությունը):

Հաշվի առնելով վերոգրյալը՝ սույն որոշման նախագծում առաջարկվում է փոփոխել որոշման հավելվածում նշված գույքի անվանումները, մասնավորապես նշված                   ՊՈԱԿ-ների մասով՝ համապատասխանեցնելով ներկայիս փոփոխված գույքի սեփականության իրավունքի գրանցման վկայականների հետ: «Հաշվեկշռային արժեքը (դրամ)» սյունակում յուրաքանչյուր գույքի համար վարչության հետ կնքվելիք հանձնման-ընդունման ակտում կներառվի շինարարական աշխատանքների ավարտից հետո ՊՈԱԿ-ի կողմից տրված գույքի գնահատված հաշվեկշռային արժեքը՝ տվյալ պահի դրությամբ։  Իսկ այն գույքը, որն արդեն ունի հաշվեկշռային արժեք՝ հիմք կընդունվի հանձնման պահին գնահատված հաշվեկշռային արժեքը («Գավառի ակադեմիկոս Ա.Թամամշևի անվան պետական գյուղատնտեսական քոլեջ» ՊՈԱԿ-ին ամրացված գույքի դեպքում՝ 2016 թվականի 2-րդ կիսամյակում առկա հաշվեկշռային արժեքի տվյալները, «Վանաձորի պետական գյուղատնտեսական քոլեջ» ՊՈԱԿ-ին ամրացված գույքի դեպքում՝ 2018 թվականի 2-րդ կիսամյակում առկա հաշվեկշռային արժեքի տվյալները):

«Մասիսի պետական գյուղատնտեսական քոլեջ» ՊՈԱԿ-ին ամրացված ՀՀ Արարատի մարզի Դարբնիկ համայնքի 5-րդ փողոց 1 և Մասիս քաղաքի 3-րդ թաղամասի Հերացու փողոց համար 21 հասցեներում գտնվող շենք-շինությունների հանձնման-ընդունման գործընթացում պարզվել է, որ դրանց զբաղեցրած հողամասերը հանդիսանում են համայնքային սեփականություններ: Հանձնման-ընդունման գործընթացը պատշաճ կազմակերպելու նպատակով ՀՀ գյուղատնտեսության նախարարությունը 27.10.2015 թվականին NԱԿ/ՀՆ/7429-15 և NԱԿ/ՀՆ/7428-15 գրություններով դիմել էր ՀՀ Արարատի մարզի Մասիսի քաղաքապետին և ՀՀ Արարատի մարզի Դարբնիկի գյուղապետին՝ նշված հողամասերը պետությանն անհատույց հետ վերադարձնելու խնդրանքով, որոնց ի պատասխան ՀՀ Արարատի մարզի Մասիս համայնքի ավագանու 13.11.2015թ.  N97-Ա և ՀՀ Արարատի մարզի Դարբնիկ համայնքի ավագանու 18.11.2015թ. N28-Ա որոշումներով հողամասերը նվիրաբերվել են Հայաստանի Հանրապետությանը՝ համապատասխան նվիրաբերության պայմանագրերի կնքումով:

3. Տվյալ բնագավառում իրականացվող քաղաքականությունը
ՀՀ կառավարության  2013 թվականի  հոկտեմբերի 23-ի N 1250-Ա մշակվել է հիմք ընդունելով ՀՀ կառավարության 2006 թվականի հունվարի 26-ի N 346-Ն որոշումը, որի 1-ին կետի համաձայն պետական ոչ առևտրային կազմակերպություններին, պետական մասնակցությամբ առևտրային կազմակերպություններին անհատույց օգտագործման իրավունքով տրամադրված շենքերն ու շինությունները (տարածքները) հանձնվում են «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկի տնօրինությանը, բացառությամբ այն դեպքերի, երբ դրանք, որպես Հայաստանի Հանրապետության սեփականություն, հաշվառված են տվյալ պետական ոչ առևտրային կազմակերպության կառավարումը կամ պետական մասնակցությամբ առևտրային կազմակերպության պետական սեփականություն հանդիսացող բաժնետոմսերի կառավարումն իրականացնող լիազորված մարմնի պետական կառավարչական հիմնարկի հաշվեկշռում և առկա է այդ հիմնարկի գույքային իրավունքի պետական գրանցումը:
4. Կարգավորման նպատակը և բնույթը

       ՀՀ կառավարության  2013 թվականի  հոկտեմբերի 23-ի N 1250-Ա որոշման պահանջների ապահովում:
Նախագծի մշակման գործընթացում ներգրավված ինստիտուտները և անձինք

Նախագիծը մշակվել է Հայաստանի Հանրապետության գյուղատնտեսության նախարարության աշխատակազմի կողմից:
5. Ակնկալվող արդյունքը
      Որոշման նախագծի ընդունմամբ հնարավոր կլինի իրականացնել գույքի հանձնման-ընդունման աշխատանքները և կապահովվի ՀՀ կառավարության 2013 թվականի  հոկտեմբերի 23-ի N 1250-Ա որոշման պահանջների իրականացումը:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ
 ՀՈԿՏԵՄԲԵՐԻ 23-Ի N 1250-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ

ԿԱՏԱՐԵԼՈՒ  ՈՒ ԳՈՒՅՔԻ ՆՎԻՐԱՏՎՈՒԹՅՈՒՆՆ ԸՆԴՈՒՆԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
<<Հայաստանի Հանրապետության կառավարության 2013 թվականի հոկտեմբերի 23-ի N1250-Ա որոշման մեջ  փոփոխություններ և լրացումներ կատարելու և գույքի նվիրատվությունն ընդունելու մասին>> Հայաստանի Հանրապետության կառավարության որոշման նախագծի ընդունման դեպքում պետական կամ տեղական ինքնակառավարման մարմնի բյուջեում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացումներ կամ նվազեցումներ չեն նախատեսվում:
ՏԵՂԵԿԱՆՔ
<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ

 ՀՈԿՏԵՄԲԵՐԻ 23-Ի N 1250-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ

ԼՐԱՑՈՒՄՆԵՐ ԿԱՏԱՐԵԼՈՒ  ՈՒ ԳՈՒՅՔԻ ՆՎԻՐԱՏՎՈՒԹՅՈՒՆՆ ԸՆԴՈՒՆԵԼՈՒ ՄԱՍԻՆ>>

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ
 ԿԱՄ ԲԱՑԱԿԱՅՈՒԹՅԱՆ ՄԱՍԻՆ
1. Այլ իրավական ակտերում փոփոխությունների և/կամ լրացումների անհրաժեշտությունը.

Չկա:

2. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է:

3. Այլ տեղեկություններ (եթե այդպիսիք առկա են)
Չկան:

ՏԵՂԵԿԱՆՔ
<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈԿՏԵՄԲԵՐԻ

 23-Ի N 1250-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ՈՒ 

ԳՈՒՅՔԻ ՆՎԻՐԱՏՎՈՒԹՅՈՒՆՆ ԸՆԴՈՒՆԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ
       <<Հայաստանի Հանրապետության կառավարության 2013 թվականի հոկտեմբերի 23-ի N1250-Ա որոշման մեջ  փոփոխություններ և լրացումներ կատարելու և գույքի նվիրատվությունն ընդունելու մասին>> Հայաստանի Հանրապետության կառավարության որոշման նախագծի մասին հասարակությունը չի իրազեկվել և նախագծի մշակմանը մասնակցություն չի ունեցել:
ԱՄՓՈՓԱԹԵՐԹ

<<Հայաստանի Հանրապետության կառավարության 2013 թվականի հոկտեմբերի 23-ի N1250-Ա որոշման մեջ  փոփոխություններ և լրացումներ կատարելու ու գույքի նվիրատվությունն ընդունելու մասին>> Հայաստանի Հանրապետության կառավարության որոշման նախագծի վերաբերյալ ստացված դիտողությունների և առաջարկությունների, դրանց 

ընդունման կամ չընդունման վերաբերյալ
	Առարկության, առաջարկության հեղինակը,

գրության ստացման ամսաթիվը,

գրության համարը
	Առարկության. առաջարկության բովանդակությունը
	Եզրակա-

ցություն
	Կատարված փոփոխությունները

	1
	2
	3
	4

	1․ ՀՀ ԿԱ անշարժ գույքի կադաստրի պետական կոմիտե, 26.01.2016թ.                         N ՄՍ/289-16
գրություն


	Առարկություններ և 
առաջարկություններ չկան
	
	

	2. ՀՀ քաղաքաշինության նախարար,  20.01.2016թ.                                     01/14.2/190-16
	Առարկություններ և 
առաջարկություններ չկան
	
	

	3. ՀՀ կրթության և գիտության նախարար, 

27.01.2016թ.                                   N 01/12.2/638-16


	1) 14-րդ տողում «պարիսպը գտնվում է վերակառուցման փուլում» շարադրանքը հանել, քանի որ պարսպի շինարարական աշխատանք-ները ավարտված են, սակայն դրա հաշվեկշռային արժեքը քոլեջին տրամադրված չէ,
2) 15-րդ տողում «նոր կաթսայատունը գտնվում է վերակառուցման փուլում» շարադրանքը հանել, քանի որ կաթսայատան շինարարական աշխատանքները ավարտված են, սակայն դրա հաշվեկշռային արժեքը քոլեջին տրամադրված չէ: 
	1) ընդունվել է

2) ընդունվել է


	կատարվել են համապատասխան փոփոխությունները 



	4.ՀՀ ԿԱ պետական գույքի կառավարման վարչություն,

01.02.2016թ.                                     N 01/22.22/388-16 գրություն


	1) որոշման նախագծի նախաբանում հղում կատարել համապատասխան իրավական ակտերին՝ մասնավորապես նշելով իրավական ակտի ստեղծման հիմքը,

2) որոշման նախագծի 1-ին կետի 1-ին ենթակետում լրացնել <իսկ <շենքերի և շինությունների՝> բառերից հետո լրացնել < արժեքների հստակեցումը> բառերը>,
3) <Գավառի ակադեմիկոս Ա.Թամամշևի անվան պետական գյուղատնտեսական քոլեջ> և <Վանաձորի պետական գյուղատնտեսական քոլեջ> ՊՈԱԿ-ներին ամրացված անշարժ գույքի հանձնման-ընդունման աշխատանքներն իրականացնել շինարարության ավարտից և գույքի նկատմամբ պետական գրանցում իրականացնելուց հետո, իսկ որպես գույքի արժեք հիմք ընդունել շինարարության արդյունքում ստացված արժեքները,
4) ՀՀ կառավարության 2013թ. հոկտեմբերի 23-ի N 1250-Ա որոշման հավելվածի 5-րդ սյունակում <հաշվեկշռային> բառից հետո լրացնել </գնահատված/> բառը,
5)  ՀՀ կառավարության 2013թ. հոկտեմբերի 23-ի N 1250-Ա որոշման  1-ին կետից հանել <Երևանի պետական գյուղատնտեսական քոլեջ> բառերը, իսկ հավելվածից <Երևանի պետական գյուղատնտեսական քոլեջ> պետական ոչ առևտրային կազմակերպությանը վերաբերող 1-4-րդ տողերը, քանի որ համաձայն ՀՀ կառավարության 2015 թվականի հոկտեմբերի 29-ի N 1260-Ն որոշման <Երևանի պետական գյուղատնտեսական քոլեջ> պետական ոչ առևտրային կազմակերպությունը միացման ձևով վերակազմակերպել է` միացվելով <Հայաստանի ազգա​յին ագրարային համալսարան> հիմնադրամին և կազմակերպությանն անհատույց օգտագործման իրավունքով ամրացված Երևան քաղաքի Բուռնազյան 143 հասցեում գտնվող անշարժ գույքն անհատույց օգտագործման իրավունքով հանձնվել է <Հայաստանի ազգա​յին ագրարային համա​լսա​րան> հիմնադրամին: 
       Միաժամանակ հաշվի առնելով, որ ՀՀ կառավարության 2013թ. հոկտեմբերի 23-ի N 1250-Ա որոշման հավելվածում ընդգրկված ՀՀ Արարատի մարզի Դարբնիկ համայնքի 5-րդ փող. 1 և Մասիս քաղաքի 3-րդ թաղ. Հերացու փող. հ. 21 հասցեներում գտնվող անշարժ գույքի զբաղեցրած հողամասերը հանդիսանում են համայնքային սեփականություն, առաջարկում եմ ներկայացված որոշման նախագծով նախատեսել դրույթ նշված անշարժ գույքի զբաղեցրած հողամասը համայնքի կողմից Հայաստանի Հանրապետությանը նվիրաբերելու և նվիրաբերության պայմանագիր կնքելու վերաբերյալ:
	1) ընդունել
ի գիտություն
2) չի ընդունվել

3) ընդունվել է

4) ընդունվել է

5) չի ընդունվել
ընդունվել է 
	2) քանի որ ներկայացված որոշման նախագծի  1-ին կետի                   1-ին ենթակետում <իսկ շենքերի և  շինությունների> բառա-կապակցություն չկա

3) որոշման նախագծում կատարվել է ժամկետի փոփոխություն
4) կատարվել է համապատասխան փոփոխություն 

5) քանի որ <Երևանի պետական գյուղա-տնտեսական քոլեջ> ՊՈԱԿ-ի հանձնման-ընդունման աշխատանքներն ավարտվել են 
կատարվել է համապատասխան լրացում

	5. ՀՀ Տարածքային կառավարման և արտակարգ իրավիճակների նախարար,

09.02.2016թ.

N 1/06.3/1476-16
գրություն
	Առարկություններ և 
առաջարկություններ չկան
	
	

	6. ՀՀ արդարադա-տության նախարար, 

26.02.2016թ.                      N 01/14/2058-16 գրություն


	1. Որոշման նախագծի 1-ին կետի 3-րդ ենթակետում «տողերը» բառն անհրաժեշտ է փոխարինել «կետերը» բառով՝ նկատի ունենալով «Իրավական ակտերի մասին» Հայաստանի Հանրապետության օրենքի 70-րդ հոդվածի պահանջները:

2.  Որոշման նախագծի հիմնավորման համաձայն ՀՀ գյուղատնտեսության նախարարության և ՀՀ ԿԱ պետական գույքի կառավարման վարչության ներկայացուցիչները գույքի հանձնման-ընդունման գործընթացն իրականացնելիս, տեղազննման աշխատանքների ընթացքում, հայտնաբերել են մի շարք անճշտություններ։ Մասնավորապես` «Գավառի ակադեմիկոս Ա.Թամամշևի անվան պետական գյուղատնտեսական քոլեջ» ՊՈԱԿ-ում կառուցվում է հանդիսությունների մասնաշենք, որի շինարարական աշխատանքներն ամբողջովին ավարտված չեն, անշարժ գույքի սեփականության վկայականում փոփոխություն կատարված չէ, առկա չէ նաև գույքի արժեքը, իսկ «Վանաձորի պետական գյուղատնտեսական քոլեջ» ՊՈԱԿ-ում ներկայումս վերակառուցվում է նոր մարզադահլիճը, որի շինարարական աշխատանքները նույնպես ավարտված չեն: Քոլեջի մասնաշենքերը միացնող միջանցքը գտնվում է կիսաքանդ վիճակում: Նախագծին կից ներկայացված հիմնավորումից պարզ է դառնում, որ ժամկետի երկարաձգումը պետք է վերաբերի «Գավառի ակադեմիկոս Ա.Թամամշևի անվան պետական գյուղատնտեսական քոլեջ» ՊՈԱԿ-ին և «Վանաձորի պետական գյուղատնտեսական քոլեջ» ՊՈԱԿ-ին, մինչդեռ նախագծով գույքային իրավունքների պետական գրանցման աշխատանքների իրականացման ժամկետի երկարաձգում է նախատեսված ոչ միայն վերոնշյալ ՊՈԱԿ-ների, այլ նաև ՀՀ կառավարության 2013 թվականի հոկտեմբերի 23-ի թիվ 1250-Ա որոշման 1-ին կետով նախատեսված բոլոր պետական ոչ առևտրային կազմակերպությունների համար:  Այդ առումով անհրաժեշտ է հստակեցնել արդյոք նախատեսվող փոփոխությունները վերաբերում են մյուս ՊՈԱԿ-ներին, թե միայն  «Գավառի ակադեմիկոս Ա.Թամամշևի անվան պետական գյուղատնտեսական քոլեջ» ՊՈԱԿ-ին և «Վանաձորի պետական գյուղատնտեսական քոլեջ» ՊՈԱԿ-ին:

Միաժամանակ, հայտնում ենք, որ որոշման նախագծի 1-ին կետի 1-ին ենթակետով կատարվող փոփոխությունն իրականացնելու դեպքում հակասություններ կառաջանան ՀՀ կառավարության 2013 թվականի հոկտեմբերի 23-ի թիվ 1250-Ա որոշման 2-րդ և 3-րդ կետերի միջև: Այսպիսով անհրաժեշտ է համապատասխան փոփոխություններ կատարել նաև Հայաստանի Հանրապետության կառավարության 2013 թվականի հոկտեմբերի 23-ի թիվ 1250-Ա որոշման 3-րդ կետում:

3. Որոշման նախագծի 1-ին կետի 2-րդ ենթակետով կատարվող լրացման համաձայն «Մասիսի պետական գյուղատնտեսական քոլեջ» պետական ոչ առևտրային կազմակերպությանն ամրացված ՀՀ Արարատի մարզի Դարբնիկ համայնքի 5-րդ փողոց 1 և Մասիս քաղաքի 3-րդ թաղամասի Հերացու փողոց համար 21 հասցեներում գտնվող անշարժ գույքի զբաղեցրած հողամասերը ՀՀ ԿԱ պետական գույքի կառավարման վարչությունը պետք է նվիրաբերի Հայաստանի Հանրապետությանը՝ կնքելով նվիրաբերության պայմանագիր, մինչդեռ նախագծին կից ներկայացված ամփոփոգրում ՀՀ ԿԱ պետական գույքի կառավարման վարչության դիտողության համաձայն՝ համապատասխան անշարժ գույքի զբաղեցրած հողամասերը հանդիսանում են համայնքային սեփականություն, հետևաբար անհրաժեշտ է որոշման նախագծով նախատեսել դրույթ, որի համաձայն համայնքը համապատասխան  անշարժ գույքի զբաղեցրած հողամասը կնվիրաբերի Հայաստանի Հանրապետությանը: 
4.  Որոշման նախագծի 1-ին կետի  3-րդ ենթակետով նախատեսված փոփոխություններն անհրաժեշտ է  ներկայացնել առանձին աղյուսակների  տեսքով, մասնավորապես 5-16-րդ կետերը շարադրել մի աղյուսակում, իսկ 19-22-ը՝ մյուս աղյուսակում: 
	1. ընդունվել է
2. ընդունվել է
3. ընդունվել է
4. ընդունվել է
	կատարվել են համապատասխան փոփոխությունները

N02/23.17/3976-16,
ՀՀ կառավարության աշխատակազմի ֆինանսատնտեսա-գիտական վարչություն
	1. «Իրավական ակտերի մասին» ՀՀ օրենքի 37-րդ հոդվածի 2-րդ մասի համաձայն՝ անհատական կամ ներքին իրավական ակտի նախաբանում կամ բովանդակության մեջ պետք է նշվի, թե որ նորմատիվ իրավական ակտի, դրա մասի համաձայն կամ ի կատարումն է ընդունվում, ուստի անհրաժեշտ է լրամշակել որոշման նախագծի նախաբանը:

2. Նախագծի 1-ին կետի 2-րդ ենթակետով նախատեսվում է ընդունել համայնքային սեփականություն հանդիսացող «Մասիսի պետական գյուղատնտեսական քոլեջ» պետական ոչ առևտրային կազմակերպությանն ամրացված Հայաստանի Հանրապետության Արարատի մարզի Դարբնիկ համայնքի 5-րդ փողոց 1 և Մասիս քաղաքի 3-րդ թաղամասի Հերացու փողոց համար 21 հասցեներում գտնվող անշարժ գույքի զբաղեցրած հողամասերի նվիրատվությունը՝ կնքելով նվիրաբերության պայմանագրեր: Սակայն նախագծից պարզ չէ, արդյոք արդեն առկա է համայնքի ավագանու որոշումը համապատասխան հողամասերը Հայաստանի Հանրապետությանը նվիրելու մասին, ինչպես նաև ինչ մակերեսով հողամասերի մասին է խոսքը գնում: Բացի այդ, անհրաժեշտ է պարզաբանել, թե ինչու է համայնքի կողմից իրականացվում նվիրատվություն, սակայն կնքվում է նվիրաբերության պայմանագիր, ինչպես նաև հստակեցնել, թե ում միջոցների հաշվին է իրականացվելու պայմանագրի նոտարական վավերացման և դրանից բխող գույքային իրավունքների պետական գրանցման հետ կապված ծախսերը:

3. Հաշվի առնելով, այն հանգամանքը, որ նախագծով նախատեսվում է նաև որպես նվիրատվություն հողամասեր ընդունել՝ հիմք ընդունելով «Իրավական ակտերի մասին ՀՀ օրենքի 40-րդ հոդվածի 1-ին կետը, համաձայն որի իրավական ակտի վերնագիրը պետք է համապատասխանի բովանդակությանը, առաջարկում ենք խմբագրել նաև նախագծի վերնագիրը:

4. Նախագծի հիմնավորումից պարզ  է դառնում, որ ժամկետի երկարաձգումը պետք է վերաբերի «Գավառի ակադեմիկոս Ա.Թամամշևի անվան պետական գյուղատնտեսական քոլեջ» ՊՈԱԿ-ին և «Վանաձորի պետական գյուղատնտեսական քոլեջ» ՊՈԱԿ-ին, մինչդեռ նախագծով ժամկետի երկարաձգում է նախատեսված ոչ միայն վերոնշյալ ՊՈԱԿ-ների, այլ նաև ՀՀ կառավարության 2013 թվականի հոկտեմբերի 23-ի N 1250-Ա որոշման 1-ին կետով նախատեսված բոլոր պետական ոչ առևտրային կազմակերպությունների համար:  Ուստի առաջարկում ենք նախագիծը խմբագրել այնպես, որպեսզի նախատեսվող փոփոխությունները վերաբերեն միայն  «Գավառի ակադեմիկոս Ա.Թամամշևի անվան պետական գյուղատնտեսական քոլեջ» ՊՈԱԿ-ին և «Վանաձորի պետական գյուղատնտեսական քոլեջ» ՊՈԱԿ-ին՝ յուրաքանչյուրի համար անհրաժեշտ աշխատանքների իրականացման ժամկետ սահմանելով համապատասխան շինարարական աշխատանքների ավարտի ժամկետը:
5. Նախագծի հիմնավորման մեջ անհրաժեշտ է նշել որոշման հավելվածում կատարվող փոփոխությունների հիմնավորումները, մասնավորապես                           Հաշվեկշռային արժեքը (դրամ) սյունակում կատարվող փոփոխությունների մասով:
	1. ընդունվել է
2. 2. ընդունվել է

3. ընդունվել է

4. ընդունվել է     ի գիտություն
5. ընդունվել


	կատարվել են համապատասխան փոփոխությունները
4. Մի շարք քոլեջների հանձնման-ընդունման աշխատանքներն արդեն ավարտվել են: Մնացած երկու              ՊՈԱԿ-ների մասով հանձնման-ընդունման աշխատանքների վերջնաժամկետ նախատեսվում է սահմանել մինչև             2018 թվականի 2-րդ կիսամյակը՝ հաշվի առնելով  է շինարարական աշխատանքների վերջնաժամկետը:
կատարվել է համապատասխան փոփոխություն



